
Dóutour Jóusè FALLEN

LOU FUE DE SANTO CROUS
À Garlaban

Tira dóu journau Lou Gau, dóu 15 de Mai 1903.

Avignoun

Mau-grat lou mistralas que li fasié lei cènt dès-e-nòu còup, la tèsto de Garlaban s'es aluminado, aquest
an, coumo leis autre, au calabrun dóu 2 de Mai, vèio de la Santo Crous.
Avèn deja, dins Lou Gau, fa lou raconte d’aquelo pertoucanto manifestacien de la fe antico de nouéstei
bouen païsan: tout s'es passa, encaro uno fes, segound la tradicien.
Afrountant la brefounié, cènt valènt d’aquélei païsan, de vièi coumo de jouine, e meme quàuquei gèntei
damisello d'Aubagno, pleno de couràgi, esperavon l’ouro soulenno de l’abrasamen.
Èro bèu, dins la tristo travessado que fèn aro, de vèire aquéu pople ounèste, tèsto clino e lou ginous sus
lou roucas, respouendre recuï, cinq fes à-de-rèng, au brave mèste Francés Roubaud qu'en boueno
lengo dóu terraire disié Noueste Paire que sias dins lou cèu e Vous salùdi, Marìo.

Èro bèu à faire toumba de plour e siguè coumo d'esperélei que venguèron alor, au rounflamen de la
mistralado, s’entre-mescla aquéstei paraulo d'eici:

BRAVEI GÈNT,
FIÉU VALÈNT DE PROUVÈNÇO,


